
Athinbyâye

di patêjan

Po cht'athinbyâye jènèrale è,

d'apri le chtatu, nouthra vayinta
Chochyètâ di patêjan gruvèrin l'a
retrovâ chon chitso. E, po fîthâ chè
dou j'an d'ègjichtanthe, on programe

alètsin no j'irè ofê.
A 2V4 jàrè, le redyô de la sène

ch'are, no léchin vére ouna kobya
de j'armayi, « Le j'armayi de La Rotse

», ti pye bi, chejin è grahyà le j'on
tyè le j'ôtro. Ché pâ j'oujo dre ke lou
ramâdzo irè ache bi tyè lou pyu-
mâdzo. Justin Michel, viche-prèji-
dan, no prèjintè chi groupémin ke
l'a rinportâ tan de louandzè pèrto
yô ke chè chon produi è ke diridzè
nouthron prèjidan in tsêrdze, André

Broda. Tyinta fujyon è tyintè
balè voué! Tota l'achichtanthe l'è
j'ou intretsantâye. Bravo onkora!
Pu, André Broda dèchin din la châ-
la po chaluâ ti hou minbro è, parti-
kulyéremin, M. le Prèfè Placide
Meyer è Médé Hyemin, prèjidan de
la Chochyètâ di patêjan fribordzê
de Vevè «Le Botyè a Tobi». Pu,
d'apri l'ouâdre dou dzoua, la
chochyètâ prin konyechanthe dou P.-
V. de l'athinbyâye ke l'a j'ou lyu a
Châlè le 2 de ma dêri.

M. Milon Bays, bochê, no rinthè-
nyè chu l'ètha de nouthra fortena
ke chè monté a Fr. 4847.10.

Le rapouâ di vèrifikateu di konto
no j'è bayi pâ Mma Judith Ruffieux
de Bro. Nominachyon di vèrifika¬

teu : Mma Bach rèmè chon manda.
Judith Ruffieux pâchè la premîre,
Mma Mâryè Chudan de Broc pâchè
chèkonda è on chuplèan l'è nonmà
in la pèrchena de M. André Patchi,
chindike de Botèrin.

Etude dou paté. Mé de 130 mo
chon teri in-an chu le tsê è le yudzè
avoui èchplikachyon chu tsakon.
Kotyè minbro no fournechon achebin

di prèchrjyon ke no cheron utile
po nouthron dikchynéro ke ch'in-
retsèrè de 17 a 18000 mo.

André Broda no demandé de no
tyrji na vouêrba po rèchpèktâ la
mèmouâre de M. Luvi Philipona de
Vuèpin ke no j'a tyithâ por on mondo

mèyà, pu bayé la parola a M.
Gilbert Moret, chindike de La Toua, a
M. Médé Hyemin è a Marius Bovè
ke l'i van ti de lou j'inkoradzèmin.
Nouthron prèjidan no j'anonthè
avoui on pyéji ke chéri môchejin de
volé katchi ke M. Djan Broda de la
Rotse, Djan di ne, apri la maladi ke
l'a inderà ou mi de mé de l'an pachâ,
l'a rébetâ le bori po rèinprimâ
1'« Emi dou paté » è no j'inkoradzè de
ti no j'abonâ.

L'è 5 àrè dou du-midzoua, l'è le
momin, élâ! de no tyithâ. André
Broda levé la chèanthe in no
j'anonthin ke l'athinbyâye ke vin
chè farè a Chorin le 25 de mé..

Le chekrètéro: R. Chudan

